
МИНИСТЕРСТВО ЗА ТРАНСПОРТ И ВРСКИ 

Врз основа на член 63 став 2 од Законот за градење („Службен весник на Република Македонија" бр. 51/05 и 
82/08 ), министерот за транспорт и врски донесе 

ПРАВИЛНИК  
ЗА ФОРМАТА И СОДРЖИНАТА НА БАРАЊЕТО, ПОТРЕБНАТА 

ДОКУМЕНТАЦИЈА И ОБРАЗЕЦОТ НА РЕШЕНИЕТО СО КОЕ СЕ 
ПОТВРДУВА ДЕКА ОСНОВНИОТ ПРОЕКТ Е ИЗРАБОТЕН ВО СОГЛАСНОСТ 

СО ВАЖЕЧКИТЕ ПРОПИСИ, НОРМАТИВИ И СТАНДАРДИ 

Член 1 

Со овој правилник се пропишува формата и содржината на барањето, потребната документација и образецот на 
решението со кое се потврдува дека основниот проект е изработен во согласност со важечките прописи, 
нормативи и стандарди. 

Член 2 

Барањето за издавање на решение со кое се потврдува дека основниот проект е изработен во согласност со 
важечките прописи, нормативи и стандарди се поднесува на образец во формат А4 кој е даден во Прилог 1 и е 
составен дел на овој правилник. 

Член 3 

Со барањето за издавање на решение од член 2 на овој правилник барателот ја доставува следната 
документација:  
- доказ за сопственост, односно доказ за стекнато право за градење согласно со закон;  
- комплетен основен проект во најмалку два примероци со извршена ревизија и изјава на проектантот и 
ревидентот заверена од нотар, со која се потврдува дека проектот е изработен во согласност со важечките 
прописи, нормативи и стандарди;  
- писмен извештај и согласност за нострификација ако проектот е изработен во странство;  
- извод од урбанистички план за градби од членот 62 став 2 алинеја 2, 3, 5 и 6 од Законот за градење;  
- геодетски елаборат за нумерички податоци за недвижности изготвен согласно закон, за градби од членот 62 
став 2 алинеја 1, 2, 3 и 4 од Законот за градење и  
- согласности од други органи и институции во зависност од видот, намената и местоположбата на градбата. 

Член 4 

Решението со кое се потврдува дека основниот проект е изработен во согласност со важечките прописи, 
нормативи и стандарди се издава на образец во формат А4, кој е даден во Прилог 2 и е составен дел на овој 
правилник. 

Член 5 

Овој правилник влегува во сила наредниот ден од денот на објавувањето во “Службен весник на Република 
Македонија”. 

14 октомври 2008 година Министер, 

Скопје Миле Јанакиески, с.р. 

 


